
NANCHI ANO O “MOBA A KUPELAKO” NYI?

1 LANGULUKA PA BYO WAITABILAMO

Nga bantu bakwabo bakonsha kwambapo’mba ka?

Nanyi bintu byo waitabilamo?

Mambo ka o waitabila byobyo?

Byonkatu tuyukilo byo tumwesha muntu ko abena kuya, ne kutaminako kwa ntanda kubena
kumwesha patoka kuba’mba tuji ku mpelo ya buno bwikalo

2 LANGULUKA PA BIFUNJISHA BAIBOLO

Mambo a Lesa aambijile jimo pa kimye kitelwa amba moba apelako.
(Monai kitango 9 mu buku wa Baibolo Ufunjisha, mafuka 1-5.)

Tanga Isaya 46:10.
Mambo ka o twaitabila amba Yehoba wakonsha kwambila jimo pa moba a kupelako?

Tanga Mateo 24:3 ne 2 Timoti 3:1.
Bino byepelo bimwesha byepi kuba’mba buno bwikalo bukapwa?

Mambo a Lesa aambijile jimo bibena kumweka ano moba.
(Monai kitango 9 mu buku wa Baibolo Ufunjisha, mafuka 6-11.)

Tanga Mateo 24:7 ne Luka 21:11.˜
Nanyi bintu bibena kumweka byo watanga pano byo wamonapo kala nangwa kumvwa?

Tanga 2 Timoti 3:1-5.˜
Nanyi bintu byatama byanembwa pano byo wamona mu bantu?

Kika kyakulengela kushiinwa’mba tubena kwikala mu moba apelako?

3 LUMBULULA BYO WAITABILAMO

UMVWE MUNTU WAAMBA’MBA...

Makondo, nzala ne bya malwa byajingako kufumatu ne kala. Ano moba kechi apusana na
a kala ne.

WAKONSHA KUKUMBULA’MBA...

Kya kine bino bintu byajingako kufumatu ne kala. Bino naitabila kuba’mba anomoba
apusanako mambo.. .

˜
Nanyi kinembelo kyo wafwainwa kutangila yewo muntu?

Kwesakana na bibena kulanguluka yewo muntu, wakonsha kumulumbulwila byepi kino
kinembelo?

UMVWE MUNTU WAAMBA’MBA...

Kyamweka buno bungauzhi bukafika bulongo mu moba a kulutwe.

WAKONSHA KUKUMBULA’MBA...

Bantu bavula byobyo balanguluka. Pano bino byapusana na byo naitabilamo
mambo.. .

˜
Nanyi kinembelo kyo wafwainwa kutangila yewo muntu?

Kwesakana na bibena kulanguluka yewo muntu, wakonsha kumulumbulwila byepi kino
kinembelo?

